
1. OPŠTA IZJAVA O POLITICI 

Svaki radnik koji rukuje oštrim predmetima  kao što su igle, skalpeli, 
lancete, je u riziku od povrede i moguće infekcije. Oštri otpad za jednokratnu 
upotrebu  je potrebno odlagati na siguran način po jedinstvenoj proceduri. 

 
2. PODRUČJE PRIMJENE 

Sve službe, poliklinike  gdje se upotrebljavaju oštri predmeti 
 
3. DISTRIBUCIJA I NADZOR 

3.1. Načelnici i glavne sestre službi , šefovi službi i odgovorne sestre službi, 
obavezni su obezbjediti da se sa ovom procedurom upozna  medicinsko 

osoblje kao i radnice koje rade na održavanju čistoće. 
3.2. Ova procedura mora biti postavljena na mjestu dostupnom svom 

medicinskom osoblju. 

3.3. Šefovi i odgovorna sestra službe/ambulante/, odgovorni su za primjenu ove 
procedure. Oni kontrinuirano provode kontrolu  pravilnosti primjene ove 
procedure i o tome izvještavaju  Referenta za medicinski otpad.   

 
     4.PROCEDURA 

4.1.  Kontejner za odlaganje oštrih predmeta za jednokratnu upotrebu  
Oštri otpad nastao prilikom pružanja zdravstvenih usluga  kao što su igle, skalpeli, 
lancete i drugi medicinski instrumenti za jednokratnu upotrebu, odlažu se na 

mjestu nastanka u namjenski prilagođen kontejner. 
4.1.1. Kontejner mora biti od  tvrde plastike, neprobojan za sadržaj i napravljen 

tako da ga oštri otpad ne može probiti  i da je onemogućeno ispadanje 
sadržaja ili ozljeđivanje i prijenos infekcije na osobe koje odlažu otpad ili 
rukuju sa otpadom. 

4.1.2. Medicinska sestra–tehničar priprema kontejner za oštri otpad i vrši 
obilježavanje. Na etiketu upisuje slijedeće podatke: izvor otpada (naziv 
Službe) datum i vrijeme, kategoriju i šifru  otpada (oštri predmeti 18 01 01)   

4.1.3. Kontejner treba da stoji   blizu mjesta gdje se koriste igle, koliko to dozvoljava 
praktičnost (na terapijskim kolicima).  

4.1.4. Ukoliko kontejner  nije na mjestu izvođenja zahvata tad se kontaminirana 
igla ne nosi u rukama već u bubrežnjaku ili tacni. 

4.1.5. Kontejner smije biti napunjen do 2/3 njegove zapremine  i  nakon toga  se 

zatvara  bez mogućnosti ponovnog otvaranja. 

4.1. Odlaganje oštrih predmeta  
4.2.1. Odlaganje oštrih predmeta se vrši na siguran  način, koji neće ugroziti osobu 

koja odlaže kontaminirane oštre predmete ili će rizik biti veoma mali. 
4.2.2. Ne preporučuje se vračanje plastičnog štitnika za igle na iglu. 
4.2.3. Igle se odlažu tako što se igla od šprice odvaja potezanjem šprice unazad 

kada je igla već u otvoru kontejnera za namjenski otpad, vodeći računa da se 
metalni dio igle  ne dodiruje rukama. 

4.2.4. U kućnoj posjeti obaveza svakog zdravstvenog radnika je da na bezbjedan 
način vrati u Dom zdravlja upotrebljene oštre predmete, a zatim  dalje 
postupi po proceduri. 

 
4.3. Postupak sa kontejnerom za odlaganje oštrih predmeta  

4.3.1. Medicinska sestra po zatvaranju kontejnera, isti predaje spremačici, koja 
kontejner odnosi u prostor za privremeno odlaganje otpada u službi, a  potom 
u prostorije za privremeno skladištenje otpada  u Ustanovi. 

4.3.2. Svaka primopredaja medicinakog otpada  se evidentira. 
 

 

 
Svaka povreda zaposlenika  oštrim predmetom  koji je potencijalno infektivan 

podliježe pismenoj prijavi u Odjeljenje zaštite na radu, gdje se vodi evidencija.  
 
 

 
 

 
5. REVIZIJA 

 

Revizija ove procedure vrši se svake 3 godine  
Zadnja revizija mart 2012 godine  

